
ᖃᐅᓱᐃᑦᑐᕐᒥ ᐊᑦᓯᕕᖕᒥᒃ ᐋᕿᒋᐊᕆᓂᖅ − ᖃᐅᓱᐃᑦᑐᖅᒥ ᒥᑦᑕᕐᕕᒃ, ᓄᓇᕗᑦ 
 

 
ᖃᐅᓱᐃᑦᑐᕐᒥ ᒥᑦᑕᕐᕕᒃ ᒥᑦᑕᕐᕕᓕᐊᖑᖄᓚᐅᖅᓯᒪᔪᖅ 1949−ᖑᑎᓪᓗᒍ ᑲᓇᑕᐅᑉ ᖃᖓᑕᓲᒃᑯᑦ 
ᐅᓇᑕᖅᑐᒃᓴᖏᓐᓄᑦ. 1964−ᒥᒃ ᔪᓚᐃ 1, 1995−ᒧᑦ, ᖃᐅᓱᐃᒃᑐᕐᒥ ᒥᑦᑕᕐᕕᖕᒥ ᐱᖁᑎᒋᔭᐅᓚᐅᖅᑐᖅ 
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᐊᐅᓚᑕᐅᓪᓗᓂ ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ. ᔪᓚᐃ 1995−ᖑᓕᖅᑎᓪᓗᒍ, 
ᒥᑦᑕᕐᕕᒃ ᐱᒋᔭᐅᓂᖓ ᑐᓂᔭᐅᓚᐅᖅᑐᖅ ᓄᓇᑦᓯᐊᑉ ᒐᕙᒪᒃᑯᓐᖏᓄᑦ. ᔪᓚᐃ 1, 1995−ᒥᒃ ᐄᐳ 1, 
1999−ᒧᑦ, ᒥᑦᑕᕐᕕᒃ ᐊᐅᓚᑕᐅᓚᐅᖅᓯᒪᔪᖅ ᐅᑭᐅᖅᑕᖅᑐᒥ ᒥᑦᑕᕐᕕᓕᕆᔨᒃᑯᓐᓄᑦ ᓄᓇᕗᒻᒥ 
ᐃᖃᓇᐃᔭᕐᕕᖓᓐᓂᒃ. ᑕᐃᒪᖓᑦ ᐄᐳ 1, 1999−ᒥᒃ, ᒥᑦᑕᕐᕕᒃ ᐱᖁᑎᒋᔭᐅᓕᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐊᐅᓚᑕᐅᓪᓗᓂᓗ ᓄᓇᕗᒻᒥ ᒥᑦᑕᕐᕕᓕᕆᔨᒃᑯᖏᓐᓄᑦ, ᓄᓇᕗᒻᒥ ᐃᖃᓇᐃᔭᕐᕕᖓᓐᓄᑦ, 
ᓄᓇᓕᖕᓂ ᒐᕙᒪᓕᕆᔨᒃᑯᑦ, ᐃᒡᓗᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ.  
 
ᐱᓕᕆᐊᖑᖃᑦᑕᕐᓂᑰᕋᓂᒃᑐᑦ ᐃᖏᕐᕋᔪᓕᕆᓂᕐᒥᒃ, ᑐᓴᐅᒪᖃᑦᑕᐅᑎᓂᕐᒥᒃ ᐊᒻᒪᓗ ᐃᖃᓇᐃᔭᕐᕕᖕᒥ 
ᑲᒪᔨᐅᓂᕐᒥᒃ ᐱᔾᔪᑎᖃᖅᑐᓂᒃ ᐅᑭᐅᖅᑕᖅᑐᒥᒃ ᐊᒻᒪᓗ ᕼᐊᒻᒪᓚᑦᑯᖏᓐᓂᒃ ᖃᐅᓱᐃᑦᑑᑉ, ᐱᔾᔪᑕᐅᓯᒪᔪᑦ 
ᓯᑎᔪᓂᒃ ᐊᒃᑕᑯᖃᖃᑦᑕᓕᕐᓂᖅ. ᓯᑎᔪᓂᒃ ᐊᒃᑕᑯᐃᑦ ᐊᒃᑕᖅᑕᐅᕙᖕᓂᖏᑦ ᐅᓇᑕᖅᑐᒃᓴᓂᖔᖅᑐᑦ ᐊᒻᒪᓗ 
ᓄᓇᓕᖕᒥᐅᓂᒃ ᐱᔾᔪᑕᐅᓗᑎᒃ ᓴᓇᓯᒫᓂᒃᐳᑦ ᐊᒥᓱᒐᓴᖕᓂᒃ ᓄᓇᒥᒃ ᐊᑦᓯᕕᖕᖏᓂᒃ. ᒪᕐᕉᒃ ᐊᑦᓯᕖᒃ, ᓯᑎᔪᓂᒃ 
ᓄᓇᒥᒃ ᐊᑦᓯᕕᐅᔪᖅ ᐊᒻᒪᓗ ᖃᖓᓂᑕᐅᓂᖅᓴᖅ ᐊᑦᓯᕕᕕᓂᖅ ᓱᓕ ᖃᓂᒋᔮᓃᒻᒪᑕ ᒥᑦᑕᕐᕕᐅᑉ. ᐱᖓᔪᐊᑦ 
ᐊᑦᓯᕕᐅᖕᒥᔪᖅ, ᖃᐅᔨᒪᔭᐅᔪᖅ ᓄᓇᒃᑰᕈᑎᖃᕐᕕᐅᑉ ᑐᖁᖅᑕᐅᓯᒪᕝᕕᖓᓃᑦᑐᖅ ᐅᐊᖕᓇᖅᐸᓯᐊᓃᑦᑐᖅ 
ᓯᑎᔪᓂᒃ ᐊᑦᓯᕕᐅᑉ. ᒪᕐᕉᒃ ᑲᑎᖓᖏᑦᑑᒃ ᐱᑕᖃᕐᒥᔪᑦ ᐊᑦᓯᕖᒃ ᓴᕕᕋᔭᕕᓂᖃᕐᕕᐅᓪᓗᓂ ᐊᒃᑕᑯᓂᒃ.  
 
 
ᐊᒃᑕᑯᐃᑦ ᐊᒃᑕᖅᑕᐅᕙᓚᐅᖅᑐᑦ ᓯᑎᔪᓄᑦ ᐊᑦᓯᕕᖕᒧᑦ 1960−ᖏᓐᓂᒃ ᐊᒻᒪᓗ 1970−ᖏᓐᓂ. ᓄᓇ 
ᑕᐃᒪᖓᑦ 1995−ᒥᒃ ᐊᑐᖅᑕᐅᓚᐅᖅᓯᒪᔪᓐᓂᖅᑐᖅ, ᓄᑖᒥᒃ ᐊᑦᓯᕕᓕᐅᓚᐅᖅᑎᓪᓗᒋᑦ ᓂᒋᖅᐸᓯᐊᑕ 
ᑲᓇᖕᓇᖓᓂ ᕼᐊᒻᒪᓚᑦᑯᑦ. ᑭᓯᐊᓂ, ᒪᓇᓵᑦᑎᐊᖅ 2005−ᖑᑎᓪᓗᒍ, ᖃᐅᔨᒪᓚᐅᖅᑐᖅ ᒫᓐᓇᓵᖅ ᐊᒃᑕᑯᓂᒃ 
ᐊᑦᓯᕕᐅᖃᑦᑕᖅᓯᒪᓂᖓᓂᒃ ᓄᓇᖓ ᐊᑦᓯᕕᕕᓂᖅ.  
 
ᖃᖓᓂᑕᐅᓂᖅᓴᖅ ᓄᓇᒥ ᐊᑦᓯᕕᒃ ᐊᑐᖅᑕᐅᓚᐅᖅᓯᒪᔪᖅ 1947−ᒥᒃ 1995−ᒧᑦ. ᑲᓇᑕᒥᐅᑕᐃᑦ 
ᐊᒥᐊᓕᑲᒥᐅᓪᓗ ᐅᓇᑕᖅᑐᒃᓴᐃᑦ ᖃᖓᑕᓲᒃᑯᑦ ᐊᑐᖅᐸᓚᐅᖅᑐᑦ ᑖᔅᓱᒥᖓ ᐊᑦᓯᕕᖕᒥᒃ ᐊᑯᓐᓂᖏᓐᓂᒃ 
ᐊᕐᕋᒍᓂ 1947 ᐊᒻᒪᓗ 1964. ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᓯᖏᓪᓗ ᒥᑦᑕᕐᕕᖕᒥ ᐃᖃᓇᐃᔭᖅᐸᓚᐅᖅᑐᓄᑦ 
ᐊᑦᓯᕕᐅᖃᑦᑕᖅᓯᒪᔪᖅ ᐊᑯᓐᓂᖏᓐᓂ 1964 ᐊᒻᒪᓗ 1995.  
 
ᓄᓇᒃᑰᕈᑎᖃᕐᕕᐊᓗᒃ ᖃᓂᒋᔮᓃᑦᑐᖅ ᓯᑎᔪᓂᒃ ᐊᑦᓯᕕᐅᑉ ᐊᒻᒪᓗ ᐊᑐᖅᑕᐅᓲᖅ ᑐᖁᖅᑕᐅᓂᖏᓐᓄᑦ 
ᓴᕕᕋᔭᐃᑦ ᐊᒃᑕᑯᐃᑦ, ᓲᕐᓗ ᓄᓇᒃᑰᕈᑎᕕᓖᓃᑦ ᐊᒻᒪᓗ ᐊᑐᖅᑕᐅᔪᓐᓃᖅᑐᑦ ᒥᑦᑕᕐᕕᖕᒥ ᐱᖁᑎᕕᓃᑦ. 
 
ᓯᕗᓂᐊᒍᑦ ᖃᐅᔨᓴᖅᑕᐅᓯᒪᔪᓂᒃ ᐊᑦᓯᕕᖕᒥ ᓄᓇᒥᒃ ᑐᑭᑖᕈᑕᐅᓚᐅᖅᑐᑦ ᐊᒃᑐᖅᑕᐅᓯᒪᓕᕐᓂᖓᓂᒃ 
ᓄᓇᒦᑦᑐᖅ ᐃᒪᖅ, ᐊᒻᒪᓗ ᐅᓗᕆᐊᓇᖅᑐᒦᑦᑐᓐᓇᖅᓱᑎᒃ ᐃᒪᕐᒥᐅᑕᐃᑦ ᑕᐃᒃᑯᓇᓂ ᓴᐅᔭᐅᓯᒪᔪᓂ 
ᐊᒃᑕᑯᖃᕐᓂᐅᔪᓂ, ᓯᕗᓂᐊᒍᑦ ᓇᓗᓇᐃᖅᑕᐅᓯᒪᔪᓂ.  
 
ᐱᓕᕆᐊᒃᓴᐃᑦ ᓇᓗᓇᐃᖅᓯᓯᒪᕗᑦ ᑕᐅᕙᓂ ᓄᓇᒦᓪᓗᑎᒃ ᐊᑐᖅᑕᐅᒃᑲᓐᓂᕈᓐᓇᖅᑐᑦ ᓴᕕᕋᔭᐃᑦ 
ᐃᓕᓯᓯᒪᕝᕕᐅᓂᐊᖅᑐᑦ ᐴᖅᓯᒪᓗᑎᒃ ᓴᕕᕋᔭᖃᕐᕕᖕᒥ, ᐊᒻᒪᓗ ᒪᕐᕉᖕᓂ ᐊᑐᖅᑕᐅᓂᑰᓗᐊᖅᑐᓂ ᐊᑦᓯᕕᖕᓂ. 
ᖄᖓᓃᑦᑐᑦ ᐱᖁᑎᕕᓃᑦ ᐊᒃᓴᑯᐃᑦ ᑲᑎᑎᑕᐅᔪᓐᓇᖅᑐᑦ ᐊᒻᒪᓗ ᐃᓕᔭᐅᓗᑎᒃ ᓴᓂᕌᓂ ᖃᖃᔮᑉ, ᑕᐅᓄᖓ 
ᑐᖓᕕᐊᓄᑦ ᑎᑭᐅᒪᓗᑎᒃ. ᐊᒃᑕᑯᐃᑦ ᐃᓕᔭᐅᓯᒪᓇᔭᖅᑐᑦ ᓴᓇᕌᓂ ᖃᖃᔭᑉ, ᒪᓕᒃᑕᐅᓗᑎᒃ 
ᖃᐅᔨᒪᔨᑕᕆᔭᐅᔪᑦ ᒪᓕᖁᔭᖏᑦ, ᑕᐃᒪᒃ ᐊᒃᓴᑳᔪᖃᕐᓂᐊᖏᒻᒪᑦ ᑲᑕᒐᖅᑐᖃᕐᓗᓂᓗᓐᓃᑦ, 
ᐅᓗᕆᐊᓇᕐᓂᐊᖏᒻᒪᑕ. ᓄᐃᑕᔪᑦ ᐊᒃᑕᑯᐃᑦ ᐅᓕᒃᑕᐅᔪᓐᓇᕐᓂᐊᖅᑐᑦ ᐊᓐᓄᕌᒃᓴᔭᒧᑦ Geotextile−ᒧᑦ, 
ᐊᒻᒪᓗ ᐊᑐᐃᓐᓇᐅᔪᒧᑦ ᑐᐊᐸᔭᒧᑦ ᓴᐅᔭᐅᓗᑎᒃ. ᓯᑎᔪᓄᑦ ᐊᑦᓯᕖᑦ ᐊᑐᖅᑕᐅᔪᑦ ᐊᒻᒪᓗ ᖃᖓᓂᑕᐅᓂᖅᓴᖅ 

ᐊᑦᓯᕕᒃᑕᐅᖅ ᐋᕿᐅᒪᓂᖃᕆᐊᖃᕋᔭᖅᑐᖅ ᑕᐃᒫᒃ ᓄᓇᒥᖔᖅᑐᑦ ᑯᕕᔪᑦ ᐊᐅᓚᑕᐅᑦᑎᐊᕐᓂᐊᕐᒪᑕ ᐊᒻᒪᓗ 
ᖄᖓᓃᑦᑐᑦ ᐃᒪᐃᑦ ᑯᕕᔪᑦ ᓴᖑᑎᑕᐅᓯᒪᓗᑎᒃ ᐊᑦᓯᕕᖕᒥᒃ. ᐊᑯᓂᐅᔪᒥᒃ 
ᖃᐅᔨᓴᖅᑕᐅᕙᓪᓕᐊᖏᓐᓇᕆᐊᖃᕐᓂᐊᕐᑐᖅ ᐅᔾᔨᕐᑐᕐᓂᕐᒧᑦ ᑕᐃᒃᑯᐊ ᐋᕿᒋᐊᖅᑕᐅᓯᒪᓂᕐᒧᑦ ᑐᕌᒐᕆᔭᐅᔪᑦ 
ᒪᓕᑦᑎᐊᕆᐊᖃᕐᒪᑕ ᒪᓕᒐᓪᓗᑐᕐᓂᒃ. ᐊᖏᓂᖅᐹᑦ ᐱᖁᑎᕕᓃᑦ ᐲᔭᖅᑕᐅᓂᐊᖅᑐᑦ ᐊᒻᒪᓗ 
ᐊᑐᒃᑲᓐᓂᒐᒃᓴᓕᐊᖑᓗᑎᒃ, ᐊᓯᖏᓪᓗ ᐱᖁᑎᕕᓃᑦ ᐱᓕᕆᐊᖑᓂᐊᖅᑐᑦ ᐊᕙᑎᒧᑦ 
ᐊᒃᑐᐃᓂᖃᕈᓐᓇᕐᓂᐊᖏᒻᒪᑕ. ᓴᓇᔭᐅᒋᐊᕐᓂᐊᖅᑐᑦ ᑕᒪᑯᐊ ᒪᕐᕉᖕᓂᒃ ᐊᕐᕌᒍᓂᐊᖅᑑᖕᓂᒃ. 
ᖃᐅᔨᓴᖅᑕᐅᖏᓐᓇᕐᓂᖏᑦ ᓄᓇᐃᑦ  ᐊᒻᒪᓗ ᐃᒪᐃᑦ ᖃᐅᔨᓂᐊᖅᑕᐅᖃᑦᑕᕐᓂᖏᑦ ᐃᒪᖃᕐᕖᑦ ᑭᖑᓂᐊᓂ 
ᒪᕐᕉᖕᓂᒃ ᐊᕐᕌᒎᓂᒃ ᑲᔪᓯᓂᐊᖅᑐᑦ ᓴᓇᔭᐅᕌᓂᒃᓯᒪᓕᖅᑎᓪᓗᒋᑦ, ᑕᐃᒃᑯᐊ ᐋᕿᐅᒪᑦᑎᐊᖅᑐᒥᒃ 
ᐊᐅᓚᑕᐅᓂᐊᕐᒪᑕ.  
 
 


